2.

KhQrbuun                             Tiexnkhix Ioxngphirn 

課文                                       電氣          用品
Tiexnkhix, tiexnkhix, cyn gaau piernpafhix.

電氣,           電氣,       真    賢     變把戲.
SQefsvaf-ky, sQefsvaf sefngkafng bQe huiekhix.

洗衫機,           洗衫       省工        未    費氣.
Tiexnsi-ky, zengzhae cietbok moafmoar si.

電視機,        精彩        節目      滿滿      是.
Lefngkhix-ky, joaqthvy ma piexn kaq lerng-kiky.

冷氣機,             熱天     亦    變    甲     冷吱吱.
Tiexnpengsviw, hQr-ciaqmih pefng kaq chviie’chvichvy.

電冰箱,              好     食物     冰     甲       鮮鮮鮮.
Tiexnpengsviw, toaxtoa taai,

電冰箱,              大大     臺,
TQea symmih, ho lie zhay.

貯         什麼,  乎 你  猜.
Pefng sikoef, pefng onglaai.

冰        西瓜,  冰       鳳梨.
Khiezuie, kQefciab, paai kuipaai.

汽水,         果汁,     排     歸排.
Ia u hii, ia u zhaix, pengkiliin goar siong aix.

也有魚,也有  菜,    冰琪琳      我    尚     愛.
Tiexnpengsviw, y ee bin siekag, sengkhw toa,

電冰箱,            伊的 面   四角,     身軀     大,
Paktor khoaah’khoahkhoaq,
腹肚          闊闊闊.
LaixtQea Qextaxng pefng miqkvia,

內面          會當       冰      物件,
Cidniar svaf, chinchviu piaq,

一領      衫,      親像      壁,
Mxkviaf hosiin kab kawhia,  
不驚        蝴蠅  和   狗蟻,
Mxkviaf niawzhwar laai thauciah.
不驚         老鼠仔     來    偷食.
Gwsuu:

語辭
tiexnkhix                 sQefsvaf-ky            tiexnsi-ky           lefngkhix-ky

電氣                            洗衫機                電視機                  冷氣機
tiexnpengsviw         sefngkafng             huiekhix            zengzhae

電冰箱                         省工                    費氣                  精彩
cietbok                    ciaqmih                   khiezuie            kQefciab

節目                         食物                         汽水                 果汁
hii                            zhaix                       pengkiliin         hosiin

魚                              菜                            冰琪琳             蝴蠅
ZQrkux Liexnsip:

造句練習:
1. …piexn kaq…

Lie ee acie piexn kaq cviaa suie.

2. …pefng kaq…

Cittex baq pefng kaq teng-khiaokhiaux
Khiezuie pefng kaq cviaa liaang.

3. …paai kuipaai
Lauxsw kiQx goarn ti ciaf paai kuipaai.
4. u…ia u…

Kin’afjit goar u ciah sikoef, ia u ciah phutQo.
Lauxsw u kax goarn chviuokoaf, ia u kax goarn thiaobuo.

5. …chinchviu si…
Yn nngxlaang khvoax`khylaai chinchviu si cymoexar.
6. mxkviaf…kab…

Y mxkviaf hofng kab ho.
Bexguo:

謎語:
1. Cidkefng zhuo’ar bQo mngthafng, laixtQea toax leq chienban-laang.

一間          厝仔   無      門窗,           內底   住    哩      千萬人.
                                                                                                   ---tiexnsi

                                                                                                        電視      
     2.    Cidkefng zhuo’ar, u mngg bQo thafng, uxsii zadzat, uxsii khafng.

            一間          厝仔,  有  門    無     窗,     有時   塞塞,  有時   空.
                                                                                           ---tiexnpengsviw 
                                                                                                  電冰箱

